Utup uteek wi Pawulu apiitung
banfiyaaruy banfétun du utaak wi
Tetalonika

Utup wjuni

Ulibra wi uwoorn kakaarta kateek ki Pawulu
apiitury) pntuk pi banfiyaarur panwoor du ubeeka
wi Tetalonika. Pawulu abi ya da atup Utup Ulil
Unuura wi Yetu Krittu (natenan ti Ulibra wi Ulemp
wi Banjafian 17.1-10). Bafiaar) banfétur) da batas
Krittu. Wi nwal nloy yatépur), ké bafiaan) balory
basé wuuk bafiaar) ké balat Pawulu na nanohul.
Anatara baka. Banfiyaarur Krittu bamen Pawulu
na bangakandérurn na a. Na utejan ké basé pénan
baka ti ubeeka ké baya Bereya. Wi nsubal ytéb
natépur, Pawulu ayil Timote aya aten jibi ban-
fiyaaruy Krittu banwoor) Tetalonika baduki awo.
Wi ayaar) abi, atup Pawulu aji baméban te hénkur,
ké balorn ti baka basé pok plemp kado kadeena.
Baji baji Yetu abi hénkurn, ké baanuma plemp.
Baloy ti baka nhaas naantoora na baka tiki bayit
baka na banoh baka batum baketi ké Yetu aambi.
Uko mént ukaarn ké Pawulu apiit baka katéntén
baka abot atup jibi ubi wi Yetu uklur kawo na jibi
akdoluy na banfiyaarulurn. Hénk, bahinan kahat
ké bawo na Ajugun unuur undoli.

Hénk di ifah yi ulibra wi iwoon:

1. Pwul mbos (1.2-3.13)

2. Pfiyaar pi bafiaan biki Tetalonika bafiyaarur

(1.2-3.13) .
3. Ubida unliluy Krittu. (4.1-12)

4. Phat ké Krittu abi (4.13-5.11)
5. Ptary) na pwul mbos pbaafisaani (5.12-28)

1 Nji *Pawulu, na Tilwanut*, na Timote
pkpiitanar), an banfiyaarurn nanwoory du Tetalonika
ameéban Nagibati Asin nja na Yetu Krittu Ajugun.
Nfiehan baka bawulan bnuura babot bajoobténan
Nhaas.

Mnwo na pfiyaar pi biki Tetalonika

2Nénjintafina pbeeb Nasibati nwal bti pa an bti, wi
1jaar) ylesan woli nfiehana. 3 Na manjoonan gji les
ti kadun ki Nagibati anwoor) Asin nja jibi pfiyaar
pi nan pawinaniir) ti udo wi nan, jibi natamanur
ti byalad na jibi namébanuy) aliintan ti mnhat mi
nahatuy Yetu *Krittu Ajugun.

4 An bayitun biki Nasibati analurn, nme ké na-
datanaa. > Na manjoonan, wi nbiiny du an adi-
imanan Utup Ulil Unuura, néndiimanan wa na mn-
tum tafi, name wa kak na mnhina miudo wiUhaas
wi Nagibati. Nwin nja bti ké utup mént ujoonani.
An name jibi nwoori ti ptoofan pa bnuura bi nan.
6 Ké an, nakak awo ti pdo ji un, na ji Ajugun. An
nandoory awo wo ti unoor uweek, nayeenk utup
wi Nasibati na mnlilan mi Uhaas wi nul ujaarg
uwul. 7Ké hénk di di nakakur) awo bankdiimanur
banfiyaarury biki ntaak ni Matedoniya na Akayi bti,
bgah bi ptas. 8 Du an na manjoonan di di utup wi
Ajugun upénnui, utiinkana du Matedoniya na Akayi.
Mént dul da tafi, batup ti dko bti jibi nafiyaari
Nagsibati, ké néndo ka uko utup. 9 Hénk di uwoop,
bukal ti nleef ni baka batup jibi namébanur un wi

* 1:1 Filwanut: balon baji badu'a kak Filat.

pbiiny du an, jibi nayaar du Nasibati aduk yntor
alempar Nasibati anwoor) najeb, anwoor Nasibati
na manjoonan, 10 kayoonkna ubi wi Abukul Yetu
ankluny kawoona batji, i anatanuy ti pket, ankbuu-
ranun nja ti udeeb unkmbiiy.

2

Ulemp wi bi Pawulu du ubeeka wi Tetalonika

1 Na manjoonan an bayitun ti *Krittu, name an
ti pleefan bnuura ké ubi wi nun du an uunwaar
udooni. 2 Name kak ké bahajanun akut akarun
du ubeeka wi Filip. Ké nsé yeenkna ti Nasibati
mntéy minhilni atupan Utup Ulil Unuura wi bafiaar
batum badooy adola do na un maakan. 3 Ntup pi
nun rjaanwo 1)i mnlafrén, abot awo 1émbi bi na usgal
uwutaan, 1)émbi bi na kaguuru! 4 Nasibati atenun
ten awin ké philani agé wulun Utup Ulil Unuura,
ukaarn ké nktup wa. Nénla la plil bafiaar), Nasibati
ammee]) jhaas »i nun i i nklaan) plil. 5> Name ké
n€mbaar) kawoha na ntup ytaab i kaguuru, kéme
atup ntup kahilna kaka uko ulor ; Nasibati ame
ké uwo manjoonan. 6 Nin nénla pdém ti fiaay, ti
an kéme ti baloy. 7 Ndo hilan lah kabi ji bafiaay
baweek, kayuujan ké nwo *banjafian biki Krittu ;
asé baa tép tép abi na pjoob bkow, awo jibi faat
ajaan) aboof abukul. & Npalan al maakan adoo
hilan kawo nénkliy lin ti ptupan Utup Ulil Unuura
wi Nagibati tafi, ma kaketaran, tiki nakak bafiaar
biki nmaganur) maakan. 9 An bayitun, nfiyaar ké
nales bnuura ulemp na unoor wi nun : nlemp nfa
na utaakal kawutna kawo pkur pa nin faar aloy
wi nktupanar) Utup Ulil Unuura wi Nagibati.

10 Nawin bti, ké Nasibati akak awin jibi nbiin
awo na an nanfiyaarun): ywo bafiaar) bajint batool,
biki fiaar) awoor) aanhil ptup uko uwutaan ti baka.
11 Name bnuura ké nwo na an bti jibi asin napot
ajaarn awo na abukul ; 12 gji gténténan, kajakan
namiir, kajakan natu kabat, nahilna ti mnwo
mi nan nado kado iko yi Nasibati ayalun, ul
ankdu'anary ti psih pi nul nabot nawo na mndém
minul.

Pfiyaar na kamiir ki banfiyaarun biki Tetalonika

13Uko unkaarn kak ké nénji ntafian pbeeb Nasibati
wii wi : wi nayeenkun ufup wi Nagibati wi
ntupanar), naanyeenk wa jiuwo utup wifiaar) najén,
nayeenk wa ji uwo utup wi Nagibati. Ké uwoha
utup wi Nasibati na manjoonan, utup mént uklem-
pun ti an nanfiyaarun. 14 An bayitun ti *Krittu,
hénkury nawo ji banfiyaarurn Yetu Krittu, bafiaar
biki Nagibati na manjoonan, hanwoor) du utaak wi
Yuda : nahaj ti ifien yi biki utaak wi nan jibi baha-
jupy ti ifien yi biki utaak wi baka. 15 Bafiaar) mént
bado ké bafiny Yetu Ajugun na *batupar Nasibati,
un kak bahajanun. Baanji bado uko wi Nasibati
analur) abot asoor bafiaar) bti. 16 Bado na pneena-
nun ptup banwoor) baanwo bayuday utup unkbu-
uranur) ; hénk na ywal bti baji bahotalés ipekadu yi
baka. Ké hénk di udeeb wi Nagibati umobur) baka
hénkun.

Pawulu anal pkak du biki Tetalonika
17 An bayitun ti *Krittu, nbi wo i kadukan ywal
nloy. Name bnuura ké nleef tafi nadukanar), ghaas ni
nun naduka na an. Nnuhan maakan, aral maakan
pwinan. 18 Ké hénk, pnal pbi du an, nji Pawulu ti

uleef naan nyaas ntum ddo na pbi du an, ké *Fatana
asé neenanun. 19 Na manjoonan, an bé mént nin
Naar) alon, nawoory mnhat na mnlilan mi nun, an
nakdiimanur ké ulemp wi nun uwo unuura wal
wi Yetu Krittu Ajugun aklupi kabi. 20 Aa, nawoor
mndém na mnlilan mi nun!

3

Timote nayili

1-2Ukaan ké nénkak ahilan pyoonk, asé sal aji nyil
Timote ayit nja ti *Krittu du an kasé kaduka du
ubeeka wi Atenay un bukal bukal. Timote mént
aji lempar Nasibati na un ti ptup Utup Ulil Unuura
wi Krittu. Nyila, abi du Tetalonika aténkan abot
aténténan (i pfiyaar pi nan, 3 nhaas natoora na an
bti nawole ti unoor wi ywoor) wi. Name bnuura ké
unoor mént uwoor kafah ki nun. 4 Wi nbiin) awo
na an, jtupan ké nlury) kado kahaj, ké mnhaj mént
mambanuy nta hénk, ké namee. 5 Ukaarn ké wi
nwool) ménkak ahilan pyoonk, ké nyil Timote du
an, kahilna kame me nahuma nfiyaar Yetu Krittu.
Dbi lénk aji me *Untaayi Uweek uguuran katok
ulemp wi nun!

Pbeeb Nasibati ti utup ulil wi ntiinkun

6 Ké hénkun) wi Timote awoonuy du an, atupun
utup ulil ti pfiyaar pi nan na ti brjalad bi nanaladur).
Akak ajakun aji naji nales uko wi nun na mnlilan
akut anuhun jibi un nnuhanay. 7 An bayitun
ti *Krittu, pfiyaar pi nan patépténun ti unoor
na mantaaf bti mi ngwoor). 8 Nhefént{ hénkuy wi
nameébanur ti Ajugun. 9 Ké hum di di philanuy
kabeeb Nasibati kadoo kakésan ti uko wi nan?

Nawulun mnlilan mnweek ti kadun ki nul. 10 Nfa
na utaakal, nji ntaman kafiehana, atenun pkak
Iwinan, Dhilna yjukanan iko indukiin kaliintanaan
pfiyaar pinan.

11 Nfiehan Nagibati Asin nja ti uleeful, na Yetu
Ajugun badolun nhil nbi du an. 12 Nkak afiehan Aju-
gun ado nado kanaladaara njalad pya, nabot nanal
bafiaan) bti jibi un nyalanarn. 13 Hénk nawo bafiaar
banwoor baanwo na nin butaan dlor, bafiaar) ba-
jint pis ti kadun ki Nagibati Asin nja, wal wi Yetu
Ajugun akluni kabi na bafiaan) bti banwoor biki
nul. [Uwo har.]

4

Mnwo manlilun Nasibati

1 An bayitun ti *Krittu, pbaafisaan kaji na an, nado
kajuk ti un jibi nawoor) kado, kadoo kanalana du
Nasibati. Nme na manjoonan ké nado bi kado har,
ké nsé fniehanan abot akootan ti katim ki Yetu Ajugun
: nakaan nataman maakan ti pdo hay.

2 Name iko yi njakanary) nado kado ti katim ki
Yetu Ajugun. 3 Uko wi Nasibati afjalunj uwo : nawo
bafiaar bajint pis, banwoor baanwo ti ubida utop.
4 Naar) andoli awo kame jibi akwoor na fiaat,
kameéban uleefti pekadu di piint™, awo i kawo fiaax
najint pis, kabot kawo na a ké nin alor aankka
uko ulon utup ti mnwo mi nul. 5 Aankwut unal
uwutaan uyoha jibi banwoor baamme Nasibati
bajaar bado. 6 Ké i uko mént alor) awutan kaguur

* 44 Naax andolur awo kaméban uleef ti pekadu di piint: baloy
baji ti ké Pawulu aji : Naar) andolury awo kame jibi akwoori na
aharul.

aténtul kéme kadola uko unkde'uluy tiki Ajugun
aji wetan bankjubanur hay, jibi ndoor abi tupan
abot ayuujan bnuura. 7 Na manjoonan, Nasibati
aandu nja panwo ti ubida uwutaan, adu nja pa nwo
bafiaar) bayimanaan, bajint pis. 8 Ukaar) ké fiaag
ampokury pjukan pi, mént fiaar) i1 apokur), Nasibati
a, ul anwulanay Uhaas wi nul.

9Naannuma bapiitan uko ulory ti byalad, tiki an ti
yleefan najukna ba du Nagsibati. 19 Nado bi kado do
harn na bayit nja bti {i utaak wi Matedoniya bti. Ké
1sé kootan nataman maakan kak. 11 Natuun kabat
ti pwo bnuura katiinkar, kawut pdo kaneej ti iko
yi bafiaar) bampati ; uko wi nanumiir nayikajéran
wa, jibi pjakanar). 12 Woli nado har, biki bdig ba-
maganan nabot kawo naanknuma nin fiaar aloy
aténkan.

Ubi wi Krittu

13 An bayitun ti Krittu, nyal name manjoonan ti
uko wi banketun), nawutna kajootan ji banwoor
baanka mnhat. 14 Nfiyaar ké Yetu aketi, abot anata i
pket, ké hénk di di ykaar) afiyaar ké banfiyaaruluy
asé ket, Nasibati alur) kanatan baka, bawo na Yetu
te mnto. 15 Uko wi nktupanar hénkury uwo utup
wi Ajugun : nja nkhumur bajeb te wal wi Ajugun
akbiir nénkwo ti kadun ki baka. 16 Hénk di uwoorn,
wal wi Ajugun akdolur) pdiim katup ké wal ubani,
wal wi pdiim pi uwanjut uweek paktiinkaniir), wal
wi plul pi Nasibati paktiinkaniir), Ajugun ti uleeful
awalnaana bati, banketur) afiyaar ul Krittu banata
duna ti pket. 17 Wal mént un pnhumury bajeb,
nnaakiir na baka kadeernana du kanfélur kaya kayit

na Ajugun du bko duut. Hénk 1$é nwo na a te mnto.
18 Nadoon katéntén keeri baténtan na utup mént.

)
Pwo bten . .
1 An bayitun ti *Krittu, naannuma batupan wal wi

uko mént ukdolaniin. 2Name bnuura an ti yleefan
ké unuur wi Ajugun ubi jibi nakiij ajaay abi na
utejan. 3 Wal wi bafiaar) bakjakuy: « Nhaas ni nja
yatooraa, nin uko ulory) uunkdar darn » wal mént wi
wi ptoka pweek pakkurur kur kajotna baka, jibi
mnhaj manjaar) mambi ti fiaat anwoor na kayir).
Nin fiaar) aankbuur ti ptoka mént.

4Keé an bayitun, nasé wo naanwo ti bdém, unuur
way udoo ukuran kur ji nakiij. 5 Na manjoonan,
an bti nawo babuk bjeehi, babuk pnak. Nénwo
biki utejan, biki bdém. ¢ Nawulén nwut kanoyént
keeri ji bukundi ; nawulén nwo bten, nwut kakuj.
7Baroy, utejan wi wi bajaar) banoyént ; ké badaan,
utejan wi wi bajaar bakuj. 8 Ké nja, ynwoor) biki
pnak, nénwo kakuj ; nawulén yjej pfiyaar na byalad
ndo kamisa kantak ki bangoli, pjej mnhat mi yluy
kabuur ndo utepi untak. ® Na manjoonan, Nasibati
aandat nja pa udeeb wi nul umob nja, adat nja
pkaana mbuur ti Yetu Krittu Ajugun, 10 anketaru
nja nhilna nwole bajeb kéme baket ywo bajeb na a.
11 Ukaan ké andolur) awo i katéntén aténtul, kabot
katénka jibi nadoory abi kado do.

Pjukan pbaafisaani na pwul mbos
12 An bayitun ti *Krittu, pfiechanan nado kado
har, naméban bnuura baweek biki Ajugun atuur
ti kadunan, banjaary bahaaharan maakan kabot

katupan uko wi nawoor) i kado. 13 Ulemp wi baka
ukaar ké nawo biki kaméban baka kabot karnal

baka bnuura. Natiinkaran an bti.
14 Nkootan an bayitun, nakakaan bafiaay) ban-

wooy) ti ubida uwutaan ti bgah, natépténén ban-
jaay balénk, naténkan bambiigniin, nawo kado
kamiir bafiaar) bti. 15 Nataafaraan fiaa) akakan
butaan bi badoluluy ; nadoon kado bnuura unuur
unjinti, nabot nado kado ba ti ptoofan na ti bafiaay
bti.

16 Najaan nawo ti mnlilan nnuur bti ; 17 naktafina
pfiehan Nasibati ; 18 nadoon kabeeba ti iko bti. Uko
mént wi wi Nasibati anjalur) pa an namébanur) Yetu
Krittu. 19 Nakneenan *Uhaas wi Nasibati unwoor
ti an ulemp, 20 nawutan kabeeh ntup yi Nasibati
awuluy bafiaar) baloy) ; 21 natenan bnuura ntup bti

: Janwool) IJnuura, nameéban 1)a ; 22 nalowan uko bti
unwoon uwutaan.

23 Dfiechan Nasibati anjaary atooran nja nhaas,
adolan nawo bafiaayy bjint pis, améban bnuura
nhaas ni nan, ysal i nan, na yleef i nan, nahilna
unuur wi Yetu Krittu Ajugun akbiin) nawo bafiaar)
biki bawoor) baankwin nin butaan dloy ti baka.
24 Andu'anar) ado uko mént ; aji do uko wi ajakur.

25 An bayitun, an kak nafiehandérun Nasibati.
26 Najakan na bayit nja bti ké nmook baka bnuura.
27 Dkootan ti katim ki Ajugun, naleyiirén bayitun
bti uko wi gypiitur) wi.

28 Dfiehan Yetu Krittu Ajugun awulan bnuura bi
nul.

